
Permezz tat-tielet ilment, il-Kummissjoni tenfasizza li minkejja l-
emendi leġiżlattivi pożittivi magħmula mill-konvenut, il-kundiz-
zjoni li ħaddiem għandu jkun ilu impjegat ma' l-istess persuna li
tħaddem li tipprovdi servizzi ta' l-inqas għal sitt xhur tirrapre-
żenta restrizzjoni mhux ġustifikata għal-libertà li jiġu pprovduti
servizzi.

Rikors ippreżentat fit-22 ta' Mejju 2008 — Il-Kummissjoni
tal-Komunitajiet Ewropej vs Ir-Repubblika Ellenika

(Kawża C-220/08)

(2008/C 183/31)

Lingwa tal-kawża: Il-Grieg

Partijiet

Rikorrenti: Il-Kummissjoni tal-Komunitajiet Ewropej (rappreżen-
tant: M. Condou-Durande, aġent)

Konvenuta: Ir-Repubblika Ellenika

Talbiet

— tiddikjara li r-Repubblika Ellenika, peress li ma adottatx il-
liġijiet, ir-regolamenti u d-dispożizzjonijiet amministrattivi
meħtieġa sabiex tikkonforma ruħha mad-Direttiva tal-Kunsill
2004/83/KE, tad-29 ta' April 2004, dwar livelli stabbiliti
minimi għall-kwalifika u l-istat ta' ċittadini nazzjonali ta' paj-
jiżi terzi jew persuni mingħajr stat bħala refuġjati jew bħala
persuni li nkella jeħtieġu protezzjoni internazzjonali u l-kon-
tenut tal-protezzjoni mogħtija (1), jew, f'kull każ, peress li
ma nnotifikatx dawn il-miżuri lill-Kummissjoni, naqset milli
twettaq l-obbligi tagħha taħt l-Artikolu 38 ta' din id-diret-
tiva.

— tikkundanna lir-Repubblika Ellenika għall-ispejjeż.

Motivi u argumenti prinċipali

It-terminu għat-traspożizzjoni tad-Direttiva 2004/83 fid-dritt
nazzjonali skada fl-10 ta' Ottubru 2006.

(1) ĠU L 304, 30.9.2004, p. 12.

Rikors ippreżentat fit-30 ta' Mejju 2008 — Il-Kummissjoni
tal-Komunitajiet Ewropej vs L-Irlanda

(Kawża C-234/08)

(2008/C 183/32)

Lingwa tal-kawża: L-Ingliż

Partijiet

Rikorrenti: Il-Kummissjoni tal-Komunitajiet Ewropej (rappreżen-
tant: H. Støvlbæk, aġent)

Konvenuta: L-Irlanda

Talbiet

— tiddikjara li, billi ma adottatx il-liġijiet, ir-regolamenti u d-
dispożizzjonijiet amministrattivi neċessarji sabiex tikkon-
forma ruħha mad-Direttiva tal-Kunsill 2006/100/KE (1), ta' l-
20 ta' Novembru 2006, li tadatta ċerti direttivi fil-qasam tal-
moviment liberu ta' persuni, minħabba l-adeżjoni tal-Bulga-
rija u r-Rumanija, jew, fi kwalunkwe każ, billi ma kkomuni-
kathomx lill-Kummissjoni, l-Irlanda naqset milli twettaq l-
obbligi tagħha taħt din id-direttiva;

— tikkundanna lill-Irlanda għall-ispejjeż.

Motivi u argumenti prinċipali

It-terminu għat-traspożizzjoni tad-direttiva skada fl-1 ta' Jannar
2007.

(1) ĠU L 363, p. 141.

Rikors ippreżentat fit-2 ta' Ġunju 2008 — Il-Kummissjoni
tal-Komunitajiet Ewropej vs Ir-Renju tal-Belġju

(Kawża C-239/08)

(2008/C 183/33)

Lingwa tal-kawża: Il-Franċiż

Partijiet

Rikorrenti: Il-Kummissjoni tal-Komunitajiet Ewropej (rappreżen-
tant: C. Huvelin, aġent)

Konvenut: Ir-Renju tal-Belġju

